STOREHAUGEN OPP VINTER.

No er det tre månadar att til Storehaugen Opp 2012  som i år blir arrangert 12 mai. Me har hatt tradisjon med å arrangere Storehaugen Opp Kristi Himmelfartsdag, men då denne er samanfallande med 17 mai, valgde me å legge løpet til laurdagen før.  

Dei siste tre månadane har vore prega av mykje vær og vinter.  Nesten dagleg er det folk på tur til Storehaugen anten heilt opp eller til Harasiglet, Skirset og Vetlehaugen. Aktiviteten  siste åra har vore eksplosiv, mykje på grunn av motbakkeløpet som me starta å arrangere for 4 år sidan. Folk trimmar som aldri før og løypa har vore opptråkka nærmast uansett vær og føre. Me har gått med trugar kvar gong det har kome nysnø eller spora har blese att.  Elles har me brukt broddar og stegjern då det ved juletider var klink is nedunder Harasiglet.  Det er og lagt ut tau på utsette plassar nedanfor Harasiglet og opp skaret før Storehaugen. Det er sett opp gradestokk og postkasse ved Harasiglet, Skirset og Storehaugen. Traseen er per i dag 12/2, fin å gå med fjellsko, det er godt snøføre og -2 grader på toppen.

Julafta var det formiddagstur med julekaker og gløgg på Harasiglet, dette vert tradisjon heretter, elles har me hatt grillkveldar for små og store, to-og firbeinte på Skirset.  På grunn av tidleg mørkt, har me gått mange kveldsturar med hovudlykt på Storehaugen, ein tur me kan anbefale!
Vær og vind har sett sitt preg på løypa og ho Dagmar la flatt mykje skog  1.juledag, stormen bles ned  treet med postkassa og benken på Harasiglet, samt bles ned vimpelen på Storehaugen.  Stormen Emil bles vekk skiltet på Storehaugen  nokre dagar etter, men pga 1 m snø, har me ikkje funne det att. Det vert no laga nye skilt med høgdemeter og kilometeranvisningar oppover traseen. Stien vart rydda på rekordtid og er no godt opptråkka og fin å gå utan trugar.  Meir stirydding og info kjem etter kvart. 
